
Priopcenje za javnost

Švicarski parlamentarci posjetili ICMP u Tuzli
Tuzla, 6. maj 2008. – Ambasador Švicarske u Bosni i Hercegovini (BiH) Nj. E. Rolf Lenz i deset članova Parlamenta Vlade Švicarske posjetili su danas prostorije Međunarodne komisije za nestale osobe (ICMP) u Tuzli. 

Tokom svoje posjete članovi švicarskog parlamenta posjetili su dva ICMP-eva objekta posvećena identifikaciji posmrtnih ostataka osoba nestalih tokom pada Srebrenice 1995. godine, Identifikacijski projekat Podrinje (PIP) i Centar za reasocijaciju u Lukavcu (LKRC). 
ICMP-ev sistem za identifikaciju putem analize DNK, koji je ključ identifikacije velikog broja nestalih osoba tokom oružanih sukoba iz 1990-ih godina na zapadnom Balkanu, omogućio je točnu identifikaciju osoba koje inače nikada ne bi bile identificirane. Od oko 8.000 nestalih osoba iz Srebrenice ICMP je pomogao u identifikaciji više od 5.200 osoba. Prvo podudaranje DNK profila koje je ICMP ostvario 16. novembra 2001. godine je slučaj petnaestogodišnjeg dječaka nestalog u Srebrenici.

Članovi Parlamenta Vlade Švicarske pohvalili su ICMP za njegov značajni rad kojim pomaže porodicama žrtava. „Porodice žrtava imaju pravo da saznaju isitnu o svojim srodnicima. Koliko god strašna i bolna ta istina bila, ona je mnogo važna. Zbog toga Švicarska već godinama podržava rad ICMP-a i zbog toga ćemo nastaviti pružati podršku ovoj aktivnosti kao i sličnim aktivnostima na ovom polju“, rekao je gdin Geri Müller, član švicarskog parlamenta.  

U pratnji švicarske delegacije bio je gdin Adam Boys, šef operacija ICMP-a. "Vlada Švicarske se već godinama angažuje u procesu mira i stabilizacije u Bosni i Hercegovini i pruža snažnu podršku ICMP-u", izjavio je gdin Boys. "ICMP ne bi mogao postojati da nije političke i financijske podrške velikodušnih vlada i njihovih građana. Želim se zahvaliti Vladi Švicarske za vrijednu pomoć koju nam pružaju od 2001. godine".

ICMP se trudi da osigura suradnju vlada i drugih organa vlasti pri lociranju i identificiranju osoba nestalih tokom oružanih sukoba, drugih neprijateljskih djejstava ili kršenja ljudskih prava, te da im pruži pomoć pri izvodjenju  ovih aktivnosti. ICMP također podržava rad drugih organizacija, podstiče uključivanje javnosti u ove napore i doprinosi razvijanju odgovarajućih oblika komemoracije i iskazivanja poštovanja prema nestalim osobama.
Za više informacija molimo Vas kontaktirajte Amilu Hrvačić na +387 33 275 858, email amila.hrvacic@eda.admin.ch; ICMP Jasminu Mameledzija na +387 33 218 660 ili +387 61 225 239, pošaljite email na adresu: press@ic-mp.org

